
ТЕБРИК ИНСАНИЯТДИН ГУЬЗЕЛ 
ПАЮНИН ЮГЪ

ДИШЕГЬЛИЙРИКАЙ 
КАМАЛЛУ ГАФАР

СУВАР МУБАРАКРАЙ, ИГРАМИ ДИШЕГЬЛИЯР!

Гьуьрметлу дишегьлияр! Играми дидеяр, вахар, сусар, рушар, 
бадеяр! Къе куь сувар я, 8-Мартдин и югъ рикIин сидкьидай муба-
ракрай! Алай аямда дишегьлидин назик гъил квачир яшайишдин 
ва халкьдин майишатдин са хелни авач. Чи райондай цIудралди 
тIвар-ван авай дишегьлияр акъатнава. Чна абурун агалкьунрал 
гьахълудаказ дамахзава. А баркаллу дишегьлийрин крар агалкь-
завай несил патал хъсан чешне я. 

Гьуьрметлубур, куь зегьмет, къайгъударвал квачир уьмуьр 
гьич фикирдизни гъиз жедач. Гьавиляй кьил агъузна икрамзава 
чна квез. Къуй куь рикIин мурадар кьилиз акъатрай, балайрикай, 
вири багърийрикай рикIер динж хьурай! Эвелимжи нубатда чна 
квез чандин сагъвал, хизандин хушбахтвал, уьмуьрда берекатарни 
гьуьрметар артух хьун тIалабзава. Амин!

Гьуьрметдивди «Ахцегь район» МР-дин кьил                     
О.М.АБДУЛКЕРИМОВ

Райсобранидин председатель                                                   
А-К. Н.ПАЛЧАЕВ

Марьям АЛИСКЕРОВА

МАРТДИН СУВАР
Муьжуьд лагьай мартдин сувар,
Квез, зи вахар, мубаракрай!
Далудихъ куьн хьурай лувар,
Квез гьар са югъ мубаракрай!

Куьн галачиз жедач гатфар,
Ам руьгьдикай ибарат я!
Акъуд куьне цуьк, чан вахар,
Шукур Аллагь, имарат я!

Ухшар я куьн цуьквериз къе,
Гатфар кьиляй экъечIнавай!
Икрам ийиз эллериз къе,
Истеклу яз эгечIнавай!

Дишегьлийрин сувар я къе,
Квез, я рушар, мубаракрай!
Ярар-дустар аваз кIвале,
Къенин сувар мубаракрай!

Хъсандиз тербияламишна-
вай дишегьлийри тарих тек-
бир дуьшуьшра арадал гъизва. 
(Лорел Теэтчер Ульрих)

Акунриз хуш дишегьли 
кIеретIдин гуьгъуьналлаз физ-
вач, ам тIебииди я. (Лоретта 
Янг)

Эгер квез са куьн ятIани 
ван атана кIанзаватIа, итим-
дивай хабар яхъ. Эгер квез са 
вуч ятIани авуна кIанзаватIа, 
дишегьлидивай хабар яхъ. 
(Маргарет Тэтчер)

Рушариз садрани акьуллу-
бур жез кичIе хьана кIандач. 
(Эмма Стоун)

Рушаз гьамиша кьве кар 
чир хьана кIанда: адаз вуж ва 
вуч кIанзаватIа. (Коко Ша-
нель)

Бязи дишегьлийриз цIухъай 
кичIе я, бязибурукай гьа цIай 
жезва. (Малум тушир автор)

Садрани кьил агъузмир. 
Ам гьамиша кьакьандиз яхъ. 
Дуьньядин чиниз дуьздаказ 
килиг. (Малум тушир автор)

Дишегьлидин яшдихъ са 
метлебни авач. Виридалайни 
хъсан авазар куьгьне скрип-
кайралди тамамарзава. (Ральф 
Уолдо Эмерсон)

Дишегьлияр абурун гъа-
вурда акьун патал ваъ, абурал 
ашукь хьун патал халкьнава. 
(Оскар Уайльд)

Дуьньяда виридалайни ха-
талуди – им кисна хъверзавай 
дишегьли я. (Малум тушир 
автор)

Дишегьлидин къиметдиз 
кьадарсуз гзаф вахтунда къи-
мет гузвачир. (Сидни Шел-
дон)

Гьеле са дишегьлидини 
вичин уьмуьрдин гьакъиндай 
вири крар дуьздаказ лагьанвач. 
(Айседора Дункан)

Квевай шехьиз жеда, амма 
садрани жуваз рей гудай их-
тияр гумир. (Малум тушир 
автор)

Гьар са къуватлу дишегь-
лидихъ аламатдин тарих гала. 
(Малум тушир автор)  

Халкьарин арадин ди-
шегьлийрин и сувар 
абурун ихтиярар па-

тал женгинин югъ яз арадал 
атана. 1857-йисан 8-мартдиз 
Нью-Йоркда дерзичивилин ва 
кIвачин къапарин фабрикайрин 
работницаяр манифестациядиз 
кIватI хьана. Абуру 10 сятдин 
кIвалахдай югъ, кIвалахун патал 
экуь ва къулай кIвалер, итим-
рихъ галаз барабар зегьметдин 

гьакъи истемишзавай. А вахтун-
да дишегьлийри суткада 16 сятда 
кIвалахзавай. Чпин зегьмет-
дайни абуруз гузвайди кепекар 
тир. КьетIидаказ экъечIайдалай 
кьулухъ итимрилай кIвалахдай 
10 сятдин югъ кардик кутун 
къазанмишиз алакьна. США-дин 
хейлин карханайра профсоюз-
дин тешкилатар арадал атана. 
ИкI, 1857-йисан 8-мартдиз ара-
дал атай са тешкилатдин членар-
виле сифте яз дишегьлияр хьана. 
И юкъуз Нью-Йоркдин хейлин 
шегьерра вишералди дишегь-
лияр демонстрациядиз экъечIна. 
Абуру чпиз сечкийрин ихтиярар 
гун истемишзавай. 

1950-йисуз Копенгагенда 
кьиле фейи Халкьарин арадин 
дишегьлийрин-социалисткай-
рин конференциядал Клара Цет-
кин Халкьарин арадин дишегь-
лийрин 8-мартдин югъ сувар яз 
къейд авунин гьакъиндай теклиф 
гваз экъечIна. Им дишегьлийриз 
барабарвал патал женгиник 
экечIунин эвер гун тир. Адаз 
жаваб яз, хейлин уьлквейрин ди-
шегьлияр къекъверагвилиз акси 

яз, зегьметдин ихтияр, жуван 
лайихлувилиз гьуьрмет, ислягь-
вал патал женгиник экечIзава.

Россияда Халкьарин ара-
дин дишегьлийрин югъ сиф-
те яз 1913-йисуз Петербургда 
къейдна. Шегьердин кьилин 
тIварунал кхьенвай арзада «ди-
шегьлийрин месэладиз» килигун 
тIалабзавай. Гьукумди ихтияр 
гана ва 1913-йисан 2-мартдиз 
Полтавский куьчеда авай Калаш-

никовский фан биржада 1500 кас 
кIватI хьана. Халкьарин арадин 
дишегьлийрин 8-мартдин йикъ-
акай Советрин властдин сифте 
йисарилай государстводин сувар 
хьана. 1965-йисалай и йикъакай 
кIвалах тийидайди хьана. Адан 
суварин адетни кардик квай. И 
юкъуз шадвилин серенжемрал 
уьлкведи обществодин вилик 
дишегьлийриз талукь яз кьиле 
тухузвай госполитика кьилиз 
акъудзавайвилин гьакъиндай 
гьахъ-гьисаб ийизвай. Яваш-
яваш Халкьарин арадин дишегь-
лийрин йикъа уьлкведа вичин 
политикадин метлеб квадарна. 

Советрин Союз чукIур авур-
далай кьулухъ 8-мартдин югъ 
Россиядин Федерациядин го-
сударстводин суварин сиягьда 
амукьна. Халкьарин арадин 
дишегьлийрин югъ СНГ-дин 
уьлквейра: Азербайжанда, Гру-
зияда, Къазахстанда, Къиргъи-
зияда, Молдавияда, Тажики-
станда, Туьркменияда, Украи-
нада, Белоруссияда къейдзава. 
Уьзбекистанда и югъ дидейрин 
Югъ яз, Арменияда 7-апрелдиз 

дидевилин ва гуьрчегвилин Югъ 
яз къейдзава. Къе 8-март – им 
гатфарин ва экуьнин, дишегь-
лидиз, уьмуьрдин юлдашдиз, 
дидедиз дустуниз хьиз гьуьрмет 
авунин сувар я. 

Ахцегь районда саки 90 % 
дишегьлийри итимрихъ галаз 
барабардаказ яшайишдин, об-
разованидин, культурадин, ме-
дицинадин, экономикадин ва 
маса хилера гьакъисагъвилелди 

кIвалахзава. Райондин тарих-
да Социализмдин Зегьметдин 
Игит Саимат Ферзалиевадин, 
СССР-дин Верховный Советдин 
депутатар хьайи, Ленинан орден-
дин сагьиб Магьият Макатова-
дин, Гуьлханум Султановадин, 
РСФСР-дин Верховный Совет-
дин депутат Мая Мамедалиева-
дин, Зегьметдин Яру Пайдахдин 
ордендин сагьиб, кIвенкIвечи 
доярка Беневша Пашаевадин, 
РСФСР-дин ва РД-дин лайихлу 
ва халкьдин артистка, лезгийрин 
«билбил» Рагьимат Гьажиева-
дин, офтальмологиядин рекьяй 
медицинадин илимрин доктор 
Къемер Палчаевадин-Адигуь-
зеловадин, Азербайжандинни 
Дагъустандин машгьур компо-
зитор Эльза Ибрагьимовадин, 
уьлкведин ЧIехи театрдин бале-
рина Алла Жалиловадин, Дагъ-
устандай сифте киноактриса Са-
фият Аскаровадин ва хейлин ма-
сабурун тIварар гьамишалугъ яз 
гьатнава. Абурун баркаллу крар 
ахцегьвийри садрани рикIелай 
ракъурдач. Квез сувар мубара-
край, играми дишегьлияр!

ИГИТВИЛИН 
ТIВАР ГАНА

Россиядин Президент Вла-
димир Путина Донбассда телеф 
хьайи Россиядин Армиядин офи-
цер, Къули райондин агьали Нур-
мегьамед Гьажимегьамедоваз 
Россиядин Игитвилин тIвар гана. 
Махсус операциядин вахтунда 
ада вичин чан къурбанд авуналди 
женгинин юлдашар къутармишна. 

ДИДЕД ЧIАЛ ХУЬНИН КАРДА МИЛЛИ 
ПРЕССАДИН ВАЖИБЛУВАЛ

Милли пресса иллаки 
дидед чIалахъ, халкь-
дин медениятдихъ, 

яшайишдихъ галаз сих алакъада 
ава. Абурукай сад-садавай къакъ-
удна рахаз тежервиляй, сифте 
нубатда, милли чIалан месэладал 
акъвазин. Эхиримжи вахтунда 
гъвечIи халкьарин чIалар, на-
дир культураяр зайиф хьуникай, 
абур дуьньядин чIехи халкьарик-
ни чIаларик какахьиз квахьуни-
кай, адетдин кардикай хьиз, пара 
асантдиз рахазва. Амма чIалахъ 
галаз халкьни квахьзавайди, 
а халкь патал им мусибатдин 
кар тирди хъсан аннамишзавач.

Инсанар сад-садакай тафават-
лу ийизвай, халкь хуьзвай кьилин 
уьлчме, гьелбетда, адан чIал я – 
халкьдин камаллувилин хазина. 
Милли чIал – им инсанрин обще-
ство арадал атун, вилик фин, авай 
гьал къалурзавай тамам алем я. 
Гьавиляй чIал квахьун – им са 
лексикани грамматика ваъ, им 
надир, дерин, вичиз тешпигь 
авачир тамам са алем, дуьнья, 
философия квахьун, кьиникь я. 
Са гьайван, гьашарат тIимил хьа-
на квахьдай чкадал атайла, абур 
«Яру ктабра» твада. Бес халкь гьа 
гьашарат, гьайван кьванни туш-
ни?! Аллагьдиз шукур хьуй, лез-
ги чIал къе квахьунин сергьятдал 
алач. Гележегдани чун гьахьтин 
чкадал татун патал къемаз чна 
чIалан месэлайриз дикъет гана, 
жегьилар хайи чIалан, меденият-
дин, бубайрин баркаллу адетрин 
терефдар тир халис ватанпере-
сар яз тербияламишна кIанда  

Вичел рахадай, кхьидай игь-
тияж амай кьван гагьда чIал 
амукьда. Амма чаз, гьайиф хьи, 
лезги чIалаз халкьдин игьтияжлу-
вал къвердавай тIимил жезвайди 
аквазва. Им къурхулувилин ли-
шан я. Шегьердикай стIун раха-
дач, чун шагьидар я, дагъдин хуь-
рерани кваз парабур хизанда урус 
чIалал рахазва, аялрин бахчайра 
бицIекрихъ галаз вири серенже-
мар урус чIалалди я, школайра 
дидед чIаланни литературадин 
тарсариз кьвед лагьай дережа-
динбуруз хьиз килигзава, чпин 
веледар дидед чIалан тарсарикай 
хкудиз кIанз арза ийизвай (гуя 
вузра кIелун, хъсан кIвалахдал 
акъвазун патал дидед чIалан ла-
зимвал авач) диде-бубаяр пара 
жезва, школайра дидед чIаланни 
литературадин муаллимрин ке-
сер-престиж югъ-къандавай за-
йиф я ва икI мад. Ихьтин татугай 
гьалар, гьелбетда, Дагъустандин 
вири халкьарин чIалариз хас я, 
амма кьве чкадал пай хьанвай 
лезги халкьдиз абуру иллаки 
пис таъсирзава. Месела, Азер-
байжан пата авай чи хуьрерин 
школайра аялриз гьафтеда ан-
жах са лезги тарс гузва. Маж-

бурвал, гуьзчивал, муаллимар, 
гьакI ктабарни авачир шартIара 
адан нетижалувал гьихьтинди 
ятIа фикирдиз гъиз жеда. Нети-
жада акьалтзавай несил дидед 
чIалакай, медениятдикай яргъаз 
къакъатзава. Парабурувай лезги 
чIалал рахаз, кIелиз, кхьиз жезвач. 

Ихьтин татугай гьалара хайи 
чIал, меденият хуьдай, вилик ту-
худай гужлу алат яз майдандиз 
милли пресса экъечIнава. Раз-
ивилелди къейдин, вичин хи-
вез къачунвай жавабдар везифа 
кьилиз акъудиз адалай алакь-
зава. Ахцегь райондин «ЦIийи 
дуьнья» газетдикай рахайтIа, 
лезгийрин милли журналисти-
кадин, печатдин бине эцигай ам 
республикада лап сифтебурукай 
сад я. Дагъустанвийрин арада 
филологиядин илимрин сифте 
кандидат, зурба алим Гьажибег 
Гьажибегова 1928-йисуз сиф-
те яз лезги чIалал (сифте латин 
графикадал, ахпа алимди латин 
графикадин бинедал лезгийриз-
ни табасаранриз чпин алфавитар 
туькIуьрна, 1927-йисуз "Лезги 
шаиррин чIалар» - чи литература-
дин тарихда сифте ктаб - чапна) 
акъудзавай «ЦIийи дуьнья» тIвар 
алай газет арадал гъана. Редакци-
ядин яратмишунин коллективдиз 
жегьил шаир Алибег Фатахов 
(жавабдар секретарь), прозаик 
Зияудин Эфендиев (редактордин 
заместитель), корреспондентар 
яз Абдулкъадир Алкьвадарский, 
Гьажи Аликберов, Назир Агьме-
дов, Исмаил Вагьабов, Мемей 
Эфендиев, Мегьамед Гьажиев, 
Абдул МутIалибов (вири бар-
каллу ксар, зар алай тIварар я!) 
желбна. 1931-йисан июлдиз га-
зет вичин редакция ва типогра-
фияни галаз Ахцегьиз хкана. А 
чIавуз им халкьдин тарихдин, 
руьгьдин мана-метлебдин зурба 
вакъиа тир. «ЦIийи дуьнья» га-
зетдин куьмекдалди халкьди гьа 
макъамда кIелиз ва кхьиз чирна, 
граждан дяведилай кьулухъ че-
тин йисара инсанар социализм-
дин зегьметдал тупламишна…  

 Къе телевидениединни Ин-
тернетдин, агъзурралди гьар 
жуьре СМИ-рин такьатрин гьуь-
ле-алемда, гьелбетда, райондин 
гьафтеда садра акъатзавай газет-
дин роль акьван екеди туш, чи йи-
гин вахтунда я адавай гьар йикъ-
ан вакъиайрикайни гъиле-гъилди 
халкь хабардаризни жедач. Гьа-
виляй неинки са СМИ-дин та-
кьат, гьакI халкьдин руьгьдин, 
медениятдин эменни-ирс яз гьи-
сабзавай ам чи райондин чин ва 
гуьзгуь, милли бренд я. Чна и 
газетдал, адан сифте редактор 
Гьажибег Гьажибеговал, лезгий-
рин арада пешекар сифте журна-
лист, Саид Габиева гьеле алатай 
асирдин сифте йисара Санкт-

Петербургда акъудиз хьайи «Заря 
Дагестана» газетдин хсуси корре-
спондент, ахцегьви Ражаб Амир-
хановал ва гзаф масабурал гьахъ-
луз дамахзава. Гьабурун хъсан 
тежриба хуьз, гьабурун чеш-
нейралди кIвалахиз алахъзава.  

2018-йисуз Ахцегьа респу-
бликадин дережадаваз «ЦIийи 
дуьнья» газетдин 90 йисан юби-
лей къейдна. Ингье, гила 94 йис я, 
газетди (2022-йисуз тираж - 1500 
экземпляр) вири и девирда хуь-
руьн жемят гьар са кардикай дуьз-
даказ хабардар ийиз, гъавурдик 
кутаз, дагъустанвийрин яшай-
ишдинни руьгьдин уьмуьрди-
кай кхьиз, кьилинди, дидед чIал, 
милли тарих, адетар хуьз халкь-
диз намуслудаказ къуллугъзава.   

Дидед чIал, меденият, тарих 
хуьнин, жегьил несил тербияла-
мишунин карда милли прессадин 
метлеблувал екеди ятIани, къе 
базардин экономикадин шартIара 
зайиф, юхсул жезвай адавай, 
гьелбетда, федеральный ва ком-
мерциядинбурухъ галаз бягьс 
чIугваз жедач. Четинвилерни ма-
нийвилер пара я: лезги чIалал са-
вадлудаказ кхьиз жери пешекарар 
авач, мажибар лап агъа кIанинбур 
тирвиляй кар алакьдай жегьилар 
газетдин кIвалахдал къвезвач; 
газетриз къазанжи гъидай рекла-
ма авач, районрин редакцийра 
яратмишдай коллективдиз гьатта 
зегьметдин къулай шартIар ярат-
мишиз жезвач ва икI мад. Гьави-
ляй алай вахтунда чкадин СМИ-
дин такьатра чпин уьмуьр, къуват 
милли пресса ва чIал хуьниз бах-
шнавай халис ватанпересар ама, 
чебни асул гьисабдай яшлубур. 
Пака кIвалахдай пешекарар гьа-
зуруникай, гьайиф хьи, садани 
фикирзавач. Дугъри я, гьелелиг 
къе чи редакцийри, иесийри чпиз 
фикир тахгузвай куьгьне сятери 
хьиз, са жуьре кIвалахзава, ди-
дед чIал, меденият, тарих хуьз-
ва.  Фад-геж а сят акъвазда эхир. 
Ахпа аквада, малум жеда вирибу-
руз чпин гъиляй вуч акъатнатIа, 
амма геж жеда. Гьавиляй чна чи 
гьакимризни регьберриз мил-
ли пресса ва гьадан куьмекдал-
ди дидед чIал хуьниз эверзава.

Эхь, чIал ава – халкь ава, чIал 
авач – халкь авач: шаксуз, дуьз 
тестикьарун я. «Лезгийрин вири-
далайни гужлу ва хци яракь адан 
чIал я», - лагьанай лезги пресса-
дин сад лагьай редактор Гьажи-
бег Гьажибегова. ЧIал – им анжах 
са рахунин алат туш. ЧIала мил-
ли руьгь, культура, тарих, къа-
нажагъ, са гафуналди, халкь вич 
хуьзвайди аннамишна хьиз, адав 
комплекснидаказ эгечIна кIанда. 
Хизанда анжах дидед чIалал ра-
хан, аялрин бахчайра серенжемар 
жуван чIалал тухун, мектебра ди-
дед чIаланни литературадин тар-
сариз кьетIен дикъет гун,  чкай-
рал милли СМИ-рин такьатриз 
куьмек-къуват хугун ва икI мад. 

Дидед чIал кIан хьухь.
Дидед чIал эбеди япара авай лайлай я.
Жуван чIал усалармир.
Жуван чIалак рехне кутамир.
Хайи чIал инсандин къуват я.
Хайи чIал хуьн кьегьалвал я.
Хайи чIалав къведай нямет авач.
Хайи чIалан къадир хьухь.
Хайи чIалан тIеам масад я.
ЧIал акьулдин булах я, акьул ‑ чIалан дамах.
ЧIал инсандин дамах я.
ЧIал тийижирдаз дидени чир жеч.
ЧIал халкьдин девлет я.  

                        ***
Лезги чIалаз хас лишанар ава пуд:
Чириз регьят, гегьенш сергьят, фитне кьегьят.
Аваз абур мадни ава са шумуд,
Ингье абур: хуьда сабур,  я  такабур,
Мециз кьезил, гафар тIимил, фикир я гьуьл.
Мадни ава,бесрай абур, и лагьайбур
Гзафни я хуьн патал чIалан абур.
                         ***
Ватан хуьникай ва зегьметдикай,
Дуствиликайни гьакI гьуьрметдикай,
Гьалал суьрсетдин хуш лезетдикай
Кхьидай дерин гьуьл я лезги чIал.

ХУЬРУЬН МАЙИШАТ

ТIАЛ АЛАЙ МЕСЭЛАЙРИЗ 
КИЛИГНА

И мукьвара райондин хуь-
руьн майишатдин управленидин 
начальник Арген Гьажиев, и ида-
радин пешекарар тир Адильхан 
Агьмедов ва Леонард Атлуев 
Къурукаларин хуьруьн актив-
дихъ ва чкадин СОШ-дин муал-
лимрихъ галаз гуьруьш хьана. 
Инал А.Гьажиева кIватI хьанвай-
бур государстводи салан майваяр 
ва картуфар гьасилунал, гьакIни 
хуьруьн майишатдин гъвечIи 
габаритрин техника маса къачу-
нал машгъул агьалийриз куьмек 
гунин серенжемриз талукь яз 
РФ-дин Гьукуматди 2021-йи-
сан 24-декабрдиз кьабулнавай 
2451-нумрадин къарардихъ галаз 
танишарна. 

Къейднавай месэлайриз ки-
лигзавай вахтунда хуьруьн агьа-
лийри дугунардай яд авачирви-
ликай шикаятна. Себеб ам я хьи, 
Мугъулатдин кIамай яд къачуз-
вай имарат цIийикIа туькIуьр 
хъувунин игьтияж ава. Агьалий-
рин къуватралди и кIвалах кьи-
лиз акъудун мумкин кар туш. 
Агьалийри гьасилзавай суьрсет 
маса гунин месэлани ина хци-
даказ вилик акъвазнава, вучиз 
лагьайтIа райцентрда абур маса 
гудай базар авач. Хуьруьн сход-
дин къарардалди, Къурукаларин 
школадин завуч Эдуард Магьму-
доваз хуьре государстводин па-
тай куьмек къачуз кIанзавай ксар 
тайинарун патал кIвалах тешки-
лунин тапшуругъ гана. Ада и 
ксарин делилар умумиламишда 
ва абур гележегда райондин ад-
министрациядиз рекье твада. 

***
Гьа и месэлайриз винидихъ 

къейднавай къуллугъчийрин 
иштираквал аваз Хкемрин хуь-
руьн агьалийрин собранидални 
килигна. Хуьруьнэгьлийри ту-
мар цазвай сезондиз дугунар-
дай цин кьитвал жезвайвиликай 
ва и себебдикди салан майва-
ярни картуфар битмишарунал 
машгъул жедай мумкинвал ава-
чирдакай шикаятна. Идалайни 
гъейри, агьалияр къенин йикъ-
алди хъвадай яд кьилдин кса-
ривай маса къачуниз мажбур я.

Самур вацIал алай муьгъ хата-
лу гьалда ава, залан техника физ-
вайвиляй адан бязи чкаяр чкIанва. 
Хуьруьз фидай рехъни татугай 
гьалдиз атанва. Ахцегьрин терри-
ториядилай физвай магистралдин 
трубадик кьилдин агьалияр ихти-
яр авачиз экечIнава. И кар себеб 
яз, яд хуьруьв агакьзавач. И кар 
фикирда кьуналди, хуьруьн агьа-
лияр инсанар хъвадай целди таъ-

минарун патал жуван такьатрихъ 
къуй эгъуьниз гьазур я. Абуру 
собранидин председателдивай 
чпин теклифар райондин руко-
водстводив агакьарун тIалабна. 
Собранидин эхирдай агьалий-
ри адан вири иштиракчийриз 
чухсагъул лагьана ва чпи хуьр 
вилик тухун патал вири серен-
жемра ва программайра актив-
вилелди иштиракунин гаф гана. 

***
Февралдин юкьвара райондин 

хуьруьн майишатдин управлени-
дин къуллугъчийри ЛПХ-риз суб-
сидияр гунин, абур патал гъвечIи 
габаритдин техника маса къачун 
патал субсидияр гунин, иесисуз 
гьайванрив эгечIунин, гьакIни 
агьалийриз рапар ягъунин месэ-
лайрай КьакIарин хуьруьн агьа-
лийрин собрание кьиле тухвана. 
Абуру агьалияр ачух чилел салан 
майваяр битмишарунал, гьакIни 
нек ва як гьасилунал машгъул 
ЛПХ-риз субсидияр гунин ре-
кьяй РФ-дин хуьруьн майишат 
вилик тухунин Госпрограммада 
хьанвай дегишвилерихъ галаз 
танишарна. Идалайни гъейри, 
агьалияр чпи гъвечIи габаритрин 
техника маса къачузвай ЛПХ-
риз субсидияр гунин шартIарин 
гьакъиндай хабардарна. 

Агротехникадин кIвалахар 
кьиле тухун патал техникадин ва 
дугунардай цин месэлаяр хуьре 
авач. Абуру а кардин гьакъиндай 
инанмишвал къалурна хьи, алай 
йисуз агьалийри чпин участокрай 
хъсан бегьерар къачуда.Хуьруьн 
агьалийри ЛПХ-риз субсидияр 
гунин месэла разивилелди кьа-
булна. Абуру иесисуз гьайванар 
хуьдай чка эцигунин кар гъиле 
кьунай райондин руководстводиз 
чухсагъул лагьана. Гьа са вахтун-
да хуьруьн агьалийри райболь-
ницадин медицинадин къуллугъ-
чийри инсанриз рапар ягъунин 
рекьяй кьиле тухузвай кIвалахдиз 
виниз тир къимет гана. 

***
Гьа ихьтин метлебдин со-

брание райондин хуьруьн май-
ишатдин управленидин къул-
лугъчийри Цуругърин хуьруьн 
агьалийрихъ галазни кьиле тухва-
на. УСХ-ди къейднавай програм-
майра иштиракун патал докумен-
тация гьазурунин месэлайрай 
гъавурдик кутунин кIвалах кьиле 
тухвана. Идалайни гъейри, хуь-
руьн майишатдин производство-
дин маса месэлаярни, гьа жерге-
дай яз гьасилнавай суьрсет маса 
гунин месэлаярни веревирдна.           

Дашдемир ШЕРИФАЛИЕВ, райондин «ЦIийи дуьнья» 
газетдин кьилин редактор, РД-дин культурадин лайихлу 
работник

ЧIАЛ МАСА ГУЗ ЖЕДАЧ, МАСА КЪАЧУЗ ЖЕДАЧ! 
АДАЛ АНЖАХ ДАМАХИЗ ЖЕДА!!!

Дидед чIалан манадин деринвал сифтени-сифте чи халкьдин мисалрай аквазва. 

121 МИЛЛИОН ТОННДИЛАЙ 
ГЗАФ ТЕХИЛ ГЬАСИЛНА

Алатай 2021-йисуз 
Россиядин магьсулдар-
ри 121,317 миллион 
тонн техил кIватI хъу-
вуна. И кьадардикай 76 
миллион тонн къуьл я. 
Идалайни гъейри, шаз 
чина 1,724 миллион 
тонн сил, 15,2 милли-
он тонн гьажибугъда, 
17,99 миллион тонн 
мух, 1,076 миллион 
тонн дуьгуь, 3,7 мил-

лион тонн гергер кIватI хъувуна. Къейдин, 2020-йисуз 
Россияда 133,5 миллион тонн техил кIватI хъувунай.

ДУВУЛАР КЬАТIМИР – 
ТАР КЬУРАДА

ЗАЯВЛЕНИЯ ПОДЛЕЖАТ ОБЯЗАТЕЛЬНОМУ ПРИЕМУ

ПРЕИМУЩЕСТВА ПОЛЬЗОВАНИЯ ПОРТАЛОМ 
ГОСУДАРСТВЕННЫХ УСЛУГ

ИДЕТ ОТБОР 
КАНДИДАТОВ

ЖУРНАЛИСТДИН КЪЕЙДЕР

Н.А.ГЬАЖИЕВ,
зегьметдин ветеран,
журналист

(Эвел 7-8-нумрайра)

Информационный вири 
такьатрай малумарна-
вай цIийи VIII созыв-

дин (эвер гунин) Думадиз кар 
алакьдай, инсанрин къайгъудай 
фидай ксар-депутатар желбна-
ва лугьузвай гафар файдасуз 
ва бушбур я. Думада инсанар 
дегиш хьанва, амма абурун ери 
ваъ. ЦIийи депутатар, тIимилбур 
квачиз, саки вири регионрин экс-
руководителар ва я аппаратра 
кIвалахай чиновникар я. Чебни 
садни кесибрикай туш, гьардан 
йисан юкьван доход (къазанжи) 
60 миллиондилай виниз я, бан-
кара гьардахъ депозитра (счетра) 
100 миллионралди пул ава. Ибур 
федеральный дережадин печат-
ный изданийра авай делилар я. 
Халкьдин агьвалдикай абуруз 
къайгъу чIугвадай вахт бажагьат 
жеда. Дума уьлкведин къене авай 
маса гъвечIи уьлкве я (Россиядин 
Ватикан). Ина вири ава: ужуз 
ресторанар, буфетар, кафеяр, 
гьардахъ кьилдин кабинетар, гьар 
депутатдихъ 2-5-7 дав агакьна 
меслятчияр, куьмекчияр, кIаник 
машинар, еке дуллух, бонусар, 
премияр. Са гафуналди, комму-
нальный коммунизм. 

Ихьтин шартIара халкьдин 
игьтияжар нин рикIел къвезвайди 
я?! Амай чиновникрихъ, губер-
наторрихъ галаз санал им цIийи 
элита я. Тек-туьк ксар халкьдин 
гьалдикай хабар авай, куьмекдиз 
къвез гьазурбур хьун мумкин я, 
амма ина вири умуми контролдик 
ква, партиядин, фракциядин сад 
тир низамдиз муьтIуьгъ хьуниз 
вири мажбур я. Мумкин я, кьилди 
инсан пайда хьун.

ЦIийи Думадиз депутатвиле 
Россияда машгьур эрудит (еке 
чирвилер авай кас), телеведущий, 
политконсультант Анатолий Вас-
серман хкянава. «Один в поле не 
воин», – лугьузва мисалда. Амма 
са журналистди уьлкведа кесиб-
вал тергун патал вуч авуна кIанда 
лагьана вугай суалдиз ада чи къу-
рулушдин азар алай чка къалур-
зава: уьлкведин экономикадин 
политика. Чи уьлкведин Гьуку-
матдин экономический блокдин 
аппаратдин вири къуллугъчияр 
цIийи кьилелай тарсар къачуз 
курсариз ракъурун теклифзава, 
вучиз лагьайтIа либеральный 
тоталитарный сектадин эконо-
микадин блокдин догмаяр (къа-
нунар-къайдаяр) уьлкве патал 
зарарлу я, абуру ишлемишзавай 
теорияр государство чукIурзавай 
ва тергзавайбур я. 

Либералрин азардин лиша-
нарни къалурзава – анжах къе-
цепатай куьмек гуьзетун (запад-
дай), къецепатан инвестицияр 
ишлемишун, къецепатан лекал-
рал (къайдайрал, меслятрал) 
кIвалахун; къенепатан са та-
кьатни кваз такьун (ишлемишни 
тавун), инвестицияр, къенепатан 
игьтияжар гьисаба такьун, иш-
лемиш тавун. Вассерман депу-
тат ятIани, тек я, мумкин я ам 
хьтинбур сад-вад мадни хьун, 
амма ахьтинбур фракциядин ва 
я партиядин низамдин дестедик 
ква. Гьавиляй къе Россиядин 
экономикадин политикадихъ са 
аслу туширвални амайди туш, 
вири жилавар Западдин, США-
дин гъилева, гьавиляй Америкада 
са тирхь ягъайтIа, Россиядин 
манат къуватдай аватда, нафт 
ужуз, товаррин къиметар виниз, 
амай къуллугъар, платежар хкаж 

жезва. Уьлкведа экономикадин 
залзала башламишзава. Ибуру 
вирида къецепаталай Россиядал 
гъуд илисунин, адаз зарар гунин, 
санкцияр артухарунин мумкин-
вилер арадал гъизва. Ихьтин 
шартIара къенепатан краризни 
къаришмиш хьун гзаф жезва. 
Гьа икI хьана уьлкведин культура 
чукIурнава, советрин девирда 
сятди хьиз кIвалахзавай медици-
надин, образованидин къурулуш 
тергнава, илимрин Академияда 
алимрин кьилел менеджерри 
(гзаф вахтара илимдикай хабар 
авачир) агъавалзава, госидарайра 
савадсуз, тежрибасуз, са куьнин 
патахъайни жаваб тагузвай чи-
новникри кIвалахзава.

Нулевой йисара халкьдин 
патай аксивал гъизвайбур куьруь 
са вахтунда приватизацийрини 
залоговый аукционри арадал 
гъайи олигархар тиртIа, гила 
абурун чкадал гьа олигархрилай 
азгъун, бизнесдихъ, капиталдихъ 
галаз какахьнавай (сращивать 
хьанвай), чпин итижарни госу-
дарстводин чалишмишвилериз 
акси, халкьди чеб герек авачир 
балласт, чиркер яз гьисабзавай 
чиновникар пайда хьанва. 90-йи-
сара арадал атай неолиберал-
рикай ибарат псевдоэлита – гьа 
чиновникринни чуьнуьхзавай 
политикрин армия Россия сад са-
даз акси кьве терефдал пайзавай 
фактор (делил) хьанва.

Чпизни къе содомитрин есир-
да авай Запад прогрессдин (вилик 
фин), цIийи идеяйрин, культу-
радин, гуьзел-гуьрчегвилин тек 
чешне яз аквазва, гьадаз икрамза-
ва, гьадалай вири рекьера чешне 
къачуз гьазур я. Гьавиляй абуруз 
жуван уьлкве, ватан душман хьиз 
аквазва, адан тарихдиз, кумир-
риз, асирра арадал атана лигим 
хьанвай халкьдин идеяйриз, 
адетриз, къанунриз кIур гузва, 
абур терсеба дегишарзава, чIуру 
патахъ элкъуьрна вири санал 
халкьни кваз маса гуз гьазур я. 
ИкI амукьайтIа, гьа ихьтинбу-
рун кьиле акъвазнавай чкадин 
«регьберри» къецепатан куьмек-
дал куьруь са вахтунда Россия 
душманрин гъиле тун мумкин 
я. Ихьтин эхир хьун (гьикьван 
рикIивай кьабул жезвачтIани) 
тестикьзавай делилар тIимил 
ваъ, гзаф жезва. Виридалай вилик 
халкьдин зигьин (память), уь-
лкведин тарих тергзавай зегьерлу 
политика, халкьдиз акси пенсия-
динни налогрин гьакъиндай зако-
нар, 20 миллион кесибвиле авай 
халкь, абур мадни артухарзавай 
экономикадин политика, терг 
тежезвай коррупция.

Президентди уьлкве хуьз, 
халкьдиз куьмекиз алахъунар 
пара ийизва, армия мягькемар-
зава, цIийи яракьар гьазурзава. 
Къецепатан душманриз и кар 
чизва, гьавиляй абур Россия къе-
непатай хъиткьинариз, тергиз гьа 
къенепатан къуватралди алахъ-
нава. Ина са «Цирконривайни», 
«Кинжалривайни», «Авангардри-
вайни», лазерривайни (яракьрин 
цIийи жуьреяр) куьмекиз жедач, 
абур герек авачир экспонатар яз 
амукьда. Чаз акунва – гьихьтин 
кьисмет советрин девирдин гзаф 
чешнейриз, алимрин къазанми-
шунриз хьанватIа.

Дувулар кьатIнавай тар фад 
кьурада. Россия къе гьахьтин 
тарциз ухшамиш хьанва. Геж 
тахьанмаз веревирдер авуртIа 
хъсан я. Тараканар (тарунар) 
хьиз къвердавай артух жезвай 
Россиядин автофобар (ватан 
дакIанбур), Западдин аполо-
гетар (терефдарар) ксанвач.           

Во исполнение требований 
Приказа МВД России № 736 от 
29 августа 2014 года «Об ут-
верждении инструкции о порядке 
приема, регистрации и разреше-
ния в территориальных органах 
Министерства внутренних дел 
Российской Федерации заявлений 
и сообщений о преступлениях, 
об административных правона-
рушениях, о происшествиях» и в 
целях выявления незарегистриро-
ванных заявлений и сообщений 

о преступлениях, население Ах-
тынского и Докузпаринского рай-
онов может обратиться в адрес 
МО МВД России «Ахтынский».

Заявления и сообщения о 
преступлениях, об администра-
тивных правонарушениях, о 
происшествиях вне зависимости 
от места и времени совершения 
преступления, административно-
го правонарушения либо возник-
новения происшествия, а также 
полноты содержащихся в них 

сведений и формы представления 
подлежат обязательному приему 
во всех территориальных органах 
МВД России.

Для сведения сообщаем, что 
в МО МВД России «Ахтынский» 
установлен и действует телефон 
доверия (98-44-27), телефон дове-
рия МВД по Республике Дагестан 
(98-48-48), по которому граждане 
могут беспрепятственно сооб-
щать о нарушениях их законных 
требований сотрудниками поли-
ции при приеме, регистрации и 
разрешении сообщений, заявле-
ний о преступлениях.

В связи со сложившейся эпи-
демиологической ситуацией в 
Республике Дагестан, в целях 
недопущения распространения 
новой коронавирусной инфек-
ции (COVID-19), и снижения 
заболеваемости среди населе-
ния, более доступным является 
возможность получения госу-
дарственных услуг по линии 
Информационного центра МВД 
по Республике Дагестан в элек-
тронном виде на сайте (www.
gosuslugi.ru) в сети «Интернет», 
используя Личный кабинет на 
Едином портале государствен-
ных и муниципальных услуг.

Информационным центром 
через Единый портал государ-
ственных и муниципальных 
услуг в сети Интернет (www.
gosuslugi.ru) в электронном виде 
предоставляются гражданам сле-
дующие государственные услуги:

– выдача справок о нали-
чии (отсутствии) судимости и 
(или) факта уголовного пре-
следования, либо о прекраще-
нии уголовного преследования;

– выдача справок о том, явля-
ется или не является лицо подвер-
гнутым административному на-
казанию за потребление наркоти-
ческих средств и психотропных 
веществ без назначения врача.

Данные государственные ус-
луги предоставляются бесплатно.

Граждане, которые зареги-
стрировались один раз на сайте 
(www.gosuslugi.ru) и подтвер-
дили свои учетные данные в 
Личном кабинете получат до-
ступ ко всем услугам портала, 
в том числе и тем, которые ока-

зывают МВД России и в част-
ности Информационный центр.

Преимущества пользова-
ния Порталом государствен-
ных услуг (www.gosuslugi.ru):

– сокращение временных за-
трат, не требуется личное посе-
щение Информационного центра;

– получение сведений о дви-

жении заявления и готовности 
справки по электронной почте;

– получение справок в Лич-
ный кабинет в электронном виде.

Согласно части 1 статьи 6 
Федерального закона от 6 апреля 
2011 г. № 63-ФЗ «Об электрон-
ной подписи» информация в 
электронной форме, подписанная 
квалификационной электронной 
подписью, признается электрон-
ным документом, равнозначно до-
кументу на бумажном носителе, 
подписанному собственноручной 
подписью, и может применяться 
в любых правоотношениях в 
соответствии с законодатель-
ством Российской Федерации.

Юридическая значимость, 
справки в электронной форме 

и в форме документа на бу-
мажном носителе одинаковы.

Средствами Единого портала 
государственных и муниципаль-
ных услуг возможна отправка из 
«Личного кабинета» гражданина 
справок в электронной форме 
на адрес электронной почты 
работодателя. Также на Едином 
портале государственных и му-
ниципальных услуг реализованы 
механизмы проверки подлин-
ности электронного документа и 
действительности его подписи.

На официальном сайте МВД 
по Республике Дагестан (www.05.
mvd.ru), в разделе «Государ-
ственные услуги, предоставляе-
мые информационным центром» 
размещена подробная информа-
ция о порядке предоставления 
государственных услуг по линии 
Информационного центра. При 
необходимости, сотрудники Ин-
формационного центра готовы 
оказать гражданам методиче-
скую и практическую помощь 
по порядку обращения за предо-
ставлением государственных 
услуг в электронном виде через 
Единый портал государствен-
ных и муниципальных услуг.

На Едином портале государ-
ственных и муниципальных ус-
луг на специализированном сайте 
«Ваш контроль» (www.vaschkon-
trol.ru) в сети «Интернет» граж-
данам предоставлена возмож-
ность, оставить отзыв, оценить 
процесс получения государствен-
ных услуг, а также, в электронной 
форме заполнить опросную фор-
му по оценке качества предостав-
ленных государственных услуг.

В соответствии с обращением 
Пограничного управления Фе-
деральной службы безопасности 
Российской Федерации по Респу-
блике Дагестан Министерство 
труда и социального развития 
Республики Дагестан сообщает, 
что в настоящее время идет отбор 
кандидатов на замещение долж-
ностей гражданского персонала 
по следующим специальностям: 
электромонтер, плотник, опе-
ратор котельной, водитель, 
уборщик, кухонный рабочий и 
дворник.

За более подробной ин-
формацией ждем желающих 
устроиться на работу в Центре 
занятости населения по адре-
су: с.Ахты ул.А.Байрамова 
4  и л и  п о  т е л .  5 5 - 6 5 - 1 7 .

ГКУ РД ЦЗН в МО «Ахтынский 
район» информирует безработных 
и незанятых граждан о наличии по-
требности вакансий заявленных ра-
ботодателями Сахалинской области:

•	 Машинист энергоблока 7 
разряда.

•	 Инженеры.
•	 Фармацевт.
•	 Технологи.
•	 Инженер по качеству.
•	 Электромонтажник – налад-

чик 4 разряда.
Зарплата от 24562 до 120000 

рублей
Работнику предоставляются 

следующие меры поддержки:
−	 оплата переезда к месту ра-

боты и компенсация провоза багажа;
−	 оплата проезда в отпуск;

−	 содействие в жилищном об-
устройстве;

−	 обучение;
−	 выплата денежного пособия;
−	 приобретение автомобиля;
−	 приобретение полиса добро-

вольного медстрахования.
Обращаться по адресу: 

с.Ахты, ул.А.Байрамова 4, 55-65-17.

РАБОТА ЗА ПРЕДЕЛАМИ 
РЕСПУБЛИКИ ДАГЕСТАН!

А.И.АХМЕДАГАЕВ, начальник штаба МО МВД России 
«Ахтынский», подполковник внутренней службы

АДАН ТIВАР КЪИЗИЛДИН 
ГЬАРФАРАЛДИ КХЬЕНВА

ДЕКЛАРАЦИОННАЯ КАМПАНИЯ 2022АЛИРЗА САИДОВАН – 90 ЙИС (1932-1978)

Саидов Алирза Узаи-
рович, чIехи бажа-
рагъдин сагьиб хьайи 

шаир ва таржумачи, 1932-йи-
сан 15-январдиз Ахцегь район-
дин Къутунхърин хуьре хана. 
Ада Москвада М.Горькийдин 
тIварунихъ галай Литературный 

институт куьтягьна, Армиядин 
жергейра къуллугъна.

Зегьметдин рехъ «Социа-
лизмдин пайдах» газетда, 
«Дагъви дишегьли» журналда 
башламишна. Гуьгъуьнай «Ком-
мунист» газетда культурадин 
отделдин зеведиш яз, Дагъу-
стандин писателрин Союзда 
секретарь яз кIвалахна.

Алирза Саидован сифте шии-
рар 1949-йисуз «Социализмдин 
пайдах» газетдиз, сад лагьай кта-
барни «Самурдин авазар» тIвар 
алаз Дагъустандин ктабрин из-
дательствода, урус чIалал «Мо-
лодая гвардия» чапханада «Вун 
галаз, Самур» тIвар алаз акъатна.

Алирза Саидов вичин ярат-
мишунар маса чIалариз хуш-
вилелди таржума ийиз хьайи, 
Москвадин издательствойра ре-
гьятдаказ ктабар акъудиз хьайи 
шаир я. Адан эсерар, къецепатан 
ингилис, поляк, болгар чIалариз 

хьиз, СССР-дин халкьарин 
чIаларизни таржума авунва.

Шаир вични пара хуш аваз 
таржумайрал машгъул хьана, ада 
А.С.Пушкинан, М.Ю.Лермонтова, 
М.Горькийдин, Т.Шевченкодин, 
В.Маяковскийдин, С.Есенинан, 
А.Твардовскийдин, Р.Гьамзатован, 
К.Чуковскийдин эсерар лезги 
чIалаз элкъуьрна.

Алирза Саидован чIалариз 
Дагъустандин композиторри 
гуьзел манияр кхьена.

Алирза Саидов ДАССР-дин 
СтIал Сулейманан тIварунихъ 
галай гьукуматдин премиядин 
лауреат хьана.

46 йисан яшда аваз залан 
азардикди уьмуьрдай фейи 
Алирза Саидован тIвар ва адан 
жавагьирар милли культурадин 
тарихда къизилдин гьарфаралди 
кхьенваз даим амукьда. 

Алирза САИДОВ 
               ВЕСИ

Ажал пайиз, жаллатIар яд 
чилерин
Атана чал ийиз чапхун, 
фасадвал.
Тур хкажна Шарвилидин 
гъилери,
Хуьн паталди хайи халкьдин 
азадвал.

Гапур хьанач фейи чIавуз 
дяведиз
Чин-чинаваз уьтквем кьи-
лихъ галукьай, –
Хайи хуьре са хаинди гуь-
лледив
КIири Буба яна бирдан 
кьулухъай.

Шарвилидин веси – тур я 
вижевай.
КIири Бубад веси я: хуьх 
игьтият –
Жуван кIвале текьин патал 
чинеба,
Хаинрал гьич ийиз тахьуй 
ихтибар!

ГЪЕД АВАТНА
Перемдикай цаварин
Къизилдин гъед хкатна.
– Гьи дердини кана, гъед,
Вун чилерал аватна?

Рехъ алатай инсанриз
Гьамиша вун куьмек тир.
Ашукь хьанвай жегьилрин
Хиялриз вун герек тир.

Гагь атана ви нурар
Зи цIаяриз илифдай,
Гагь вуна, гъед, алимриз
Мугьманвилиз теклифдай.

Бес вучиз вун аватна,
Цаварани дар яни,

Акьван гъетер аваз, вун
Хуьз тахьун дуьз кар яни?

Жавабни гуз таххьана
Гъед кьилелай алатна…
АкI я хьи заз чилел рикI
Алайвиляй аватна.

САИДАН ВИЛЕР
       Баллада

И дуьньядиз килигзава
Пашмандиз кьве вил,
ЧIулав цавуз килигдайвал
Кьурагьрин кьве вир.
ЧIулав я цуьк, чIулав я гъед,
ЧIулав я гьакI раг,
Анжах кьве вил, анжах кьве 
вил
Экуь я – кьве рагъ. 

А вилериз кIвахнава кьел
Гьинва вун, зи халкь?!
Русвагьнава намусдин кьеб, –
Амачни кьегьал?!
ТахьайтIа куь вирибурун
Буьркьуь я вилер,
Аквазвачни ивидавай
Кьурагьрин вирер?!

Гьич садани къачузвач лаш,
Къачузвач нажах,
Гуя хьанва, гуя хьанва
Вирибур начагъ.
И кар акур ханди вичин
Къалурзава гуж:
Сифте гъизва вичин месик
Ви тIвар алай руш.

Хкажзава Саида кьил,
Гъиле кьазва саз:
«ИкI яшамиш хьайитIа мад,
Лянет хьурай заз!
Ни туна ви кIарабда кичI,
Шарвилидин эл?
Къарагъ, хандин вилериз 
къе
Яда чна кьел!».

Къарагъзава КIира Буба –
Кьурагьрин ялав,
Ламарал хьиз акьалжзава
Ханарал жилав.
Са чIалалди рахазва къе
Чуьнгуьрни тфенг:
Сад хьайила садавайни
Кьаз жедай туш фенд!

 «Халкьдихъ шедай вил 
акъатда»
Лагьай хан, фекьи,
Вучиз хьанвач бес Саидан
Вилер къе буьркьуь?!
Чи намусдин гуьзгуь 
тушни
Саидан вилер –
Гьавиляй къе экуь тушни
кьурагьрин вирер!

                      ***
Зулумкарди туруналди хел 
яна
АтIун патал квайни-квай-
ди ичерик:
Ингье, гьа икI мукьвара 
за пел яна
Чилин шарни авудда зи 
кIвачерик.

– Вахтунивай жеда ви тур 
акIажриз,
Авач халкьдиз вич кьини
кьин гереквал, –
Шаирди гаф кьатIна, – 
вахтни акъвазриз
Жеда завай, хуьз дуьньядин 
гуьрчегвал.

Зулумкарди кана элдин 
жигерар...
Девир фена, гаф атана 
вахтунал:
Шаир къени амазма чи 
рикIера.
Пачагь фадлай гадарнава 
тахтунай.

Представить декла-
рацию о доходах, 
полученных в 2021 

году, необходимо до 30 апреля 
2022 года. Форму 3-НДФЛ 
можно подать в налоговый 
орган по месту своего учета 
или в МФЦ. Декларацию так-
же можно заполнить онлайн 
в Личном кабинете налого-
плательщика для физических 
лиц или через программу «Де-
кларация». Для этого следует 
заполнить форму 3-НДФЛ, 
утвержденную приказом ФНС 
России от 15.10.2021 № ЕД-7-
11/903@.

Отчитаться о доходах не-
обходимо, если в 2021 году 
гражданин, например, продал 
недвижимость, которая была 
в его собственности меньше 
минимального срока владения, 
получил дорогие подарки не 
от близких родственников, 
выиграл небольшую сумму в 
лотерею, сдавал имущество 
в аренду или получал доход 
от зарубежных источников. 
При этом в случае продажи 
недвижимого имущества на 
сумму до 1 миллиона рублей, 
а иного имущества – до 250 
тыс. рублей в год, налогопла-
тельщику больше не нужно 
сдавать декларацию 3-НДФЛ.

Отчитаться о своих до-
ходах также должны индиви-
дуальные предприниматели, 
нотариусы, занимающиеся 
частной практикой, адвокаты, 
учредившие адвокатские каби-

неты и другие лица. При этом 
физические лица, получаю-
щие доходы как самозанятые, 
не представляют декларацию 
и не обязаны отчитываться о 
них в рамках декларационной 
кампании.

Оплатить НДФЛ, исчислен-
ный в декларации, необходимо 
до 15 июля 2022 года.

Если налоговый агент не 
удержал НДФЛ с дохода, полу-
ченного налогоплательщиком, 
то последний должен задекла-
рировать его самостоятельно 
и уплатить налог. Сделать 
это необходимо только в том 
случае, если налоговый агент 
не сообщил в ФНС России о 
невозможности удержать на-
лог и о сумме неудержанного 
НДФЛ. Если же он выполнил 
данную обязанность, налого-
вый орган направит гражда-
нину налоговое уведомление, 
на основании которого необхо-
димо будет уплатить НДФЛ не 
позднее 1 декабря 2022 года.

При нарушении сроков 
подачи декларации и уплаты 
НДФЛ налогоплательщик 
может быть привлечен к от-
ветственности в виде штрафа 
и пени. Предельный срок по-
дачи декларации – 4 мая 2022 
года. Обращаем внимание на 
то, что он не распространя-
ется на получение налоговых 
вычетов. Для этого направить 
декларацию можно в любое 
время в течение года.

ТЕРЕФ ХУЬЗВА
3-мартдиз райондин куль-

турадин Управленидин (МКУ 
«УКСМП и Т») коллективди 
Ахцегьрин школайрин ва 
образованидин идарайрин 

коллективрихъ галаз санал 
райцентрдин «Набережный» 
паркда чIехи мярекат - флеш-
моб кьиле тухвана. Ам РФ-
дин Гьукуматди Украинада 

кьил хкажнавай цIийи фа-
шизмдинни нацизмдин дяве-
каррихъ галаз женг чIугунин 
сиясатдин тереф хуьниз та-
лукьарнавай. Майдандал 

аялрини муаллимри чпелди 
къалурай латин алфавитдин  
«Z»  гьарфуни чи уьлкведи 
душмандин винел гъалибвал 
къачун лишанламишзава.  

